
 25 अप्रैल, 2012 को उत्तर के लिए

अरबों डालर वाले जेट लड़ाकू विमान सौदे में विलम्ब 

*295.
श्री जय प्रकाश नारायण सिंह :

क्या रक्षा मंत्री यह बता​​​ने की कृपा करेंगे किः

(क)
 क्या यह सच है कि वायुसेना के लिए 126 लड़ाकू जेट विमानों की अरबों डालर का खरीद सौदा ’सत्य-निष्ठा संधि’ (इन्टेगरिटी पैक्ट) न होने की वजह से विलम्बित हो गया है;

(ख)
 यदि हां, तो तत्संबंधी ब्यौरा क्या है;

(ग)
 क्या बोइंग कम्पनी, लॉकहीड मार्टिन, आर. एण्ड के. मिग तथा एस.ए.ए.बी. जैसी कम्पनियों को तकनीकी मूल्यांकन के स्तर पर अयोग्य घोषित कर दिया गया है तथा वे सरकार से अपने निर्णय पर पुनर्विचार करने के लिए उसे प्रभावित करने का प्रयास कर रही हैं; और 

(घ)
यदि हां, तो तत्संबंधी ब्यौरा क्या है ?






        उत्तर





   रक्षा मंत्री ( श्री  ए. के. अ​​​​न्टनी )
(क) और (ख)
 जी, नहीं। भारतीय वायुसेना के लिए मध्यम बहु-भूमिका वाले लड़ाकू विमान की अधिप्राप्ति संबंधी प्रस्ताव में विलंब नहीं हुआ है। एक संविदा-पूर्व सत्यनिष्ठा समझौते पर सभी विक्रेताओं के साथ हस्ताक्षर किए गए थे, जैसा कि ’प्रस्ताव हेतु अनुरोध’ में निर्धारित है।

(ग) और (घ)
मैसर्स बोइंग यूएसए, मैसर्स लॉकहीड मार्टिन यूएसए, मैसर्स रोसोबोरोनएक्सपोर्ट रूस और मैसर्स एसएएबी स्वीडन द्वारा जिन विमानों की पेशकश की गई, उन्होंने ’प्रस्ताव हेतु अनुरोध’ में निर्धारित वायुसेना की गुणात्मक आवश्यकताओं को पूरा नहीं किया  और इस प्रकार वे तकनीकी तथा फील्ड मूल्यांकन परीक्षणों में खरे नहीं उतरे। सरकार को विक्रेताओं द्वारा परीक्षणों के परिणाम पर पुनर्विचार करने के लिए किसी भी प्रकार की पैरवी (लाबिंग) करने की जानकारी नहीं है।

